
МИНИСТЕРСТВО ЗА ТРАНСПОРТ И ВРСКИ

ИЗВЕШТАЈ ЗА ПРОЦЕНКА НА ВЛИЈАНИЕТО НА РЕГУЛАТИВАТА
	Назив на министерство:
	Министерство за транспорт и врски

	Назив на предлогот на закон:
	Предлог на Закон за гробишта и погребални услуги


	Одговорно лице и контакт информации:
	Вјолца Ахмети Круезиу, Раководител на Сектор по овластување


	Вид на Извештај:
	 FORMCHECKBOX 
Нацрт

 FORMCHECKBOX 
Предлог 



	Обврската за подготовка на предлогот на закон произлегува од:
	 FORMCHECKBOX 
 Годишна програма за работа на Владата на Република Северна Македонија
 FORMCHECKBOX 
 НПАА
 FORMCHECKBOX 
 Заклучок на Владата на Република Северна Македонија
 FORMCHECKBOX 
Друго (консултации со научни институти)

	Поврзаност со Директивите на ЕУ:
	Нема 

	Дали нацрт извештајот содржи информации согласно прописите кои се однесуваат на класифицираните информации:
	 FORMCHECKBOX 
Да
 FORMCHECKBOX 
Не

	Датум на објавување на нацрт Извештајот на ЕНЕР:
	18.11.2019 година

	Датум на доставување на нацрт Извештајот до Министерството за информатичко општество и администрација:
	___________2019 година

	Датум на добивање на мислењето од Министерството за информатичко општество и администрација:
	

	Рок за доставување на предлогот на закон до Генералниот секретаријат
	31.12.2019 година


1. 
Опис на состојбите во областа и дефинирање на проблемот
1.1
Опис на состојбите 
Со постојниот Закон за гробишта и погребални услуги се уредуваат начинот на определување, изградба, одржување, употреба, видови на гробишта, управување со гробиштата, употреба на гробно место и гробница, условите и начинот на вршење на погребални услуги, изградба на надгробни споменици, како и надзор над спроведување на овој закон.
Во Законот за гробишта и погребални услуги по направената анализа утврдени се одредени недостатоци и слабости во пропишаните законски решенија во различни сегменти од истиот, поради што се појави потреба од изработка на нов предлог на Закон за гробишта и погребални услуги.
1.2
Причини за проблемите кои се предмет на разгледување 

Во постојниот закон, се детектираа одредени салабости во делот на условите за издавање на дозволазта за вршење на погребални услуги и дозволата за управител на гробишта, при што се потрено е овие услови подетално да бидат утврдени.

Исто така, досегашната пракса покажа одредена слабост при вршењето на погребалните услуги на територијата на одредени помали општини, од причина што во овие општини операторите за вршење на погребални услуги најверојатно немаат економски интерес за опфаќање на овие подрачја, при што беше потребно со законот да се изнајде одредено решение со склучување на договори помеѓу општините и операторите за вршење на погребални услуги. Во оваа насока е потребата само по исклучок да се врши погребална усуга и од страна на управителот на гробишта само во онаа општина во која нема оператор за вршење на погребални услуги.

Управителите на гробиштата се соочуваат и со пробелемот за неможност за доделување на гробно место пред настанување на потреба од погребување на починато лице (резервирано грообно место) до претходно доделеното гробно место на починато лице, а по барање на носителот на гробното место поради верски, семејни и други оправдани причини, доколку тоа не е во спротивност со планот за парцелизација на управителот на гробиштата.
Одредени проблеми се воочени и при спроведувањето на надзорот.

Исто така, беше потребно номтехничко подобрување и прецизирање на голем број одредби од овој закон, како и потребата од негово усогласување со новиот Закон за прекршоците и новиот Закон за инспекциски надзор.

2. 
Цели на предлог регулативата
Основни цели на Предлог на Законот за гробишта и погребални услуги се:

- уредување на системот на добивање дозволи за управител на гробишта и вршење на погребални услуги на попрецизен и појасен начин;
- по исклучок, можност и управителот на гробишта да врши погребална услуга но само одредено време под прецизно наведени услови и начин утврден со овој закон;

- склучување на договори помеѓу општините и операторите за вршење на погребалните услуги;

- воспоставување на систем за подобрување при управување со гробишатата;
- воспоставување на подобра погребална услуга;
- номотехничко подобрување и прецизрање на одредбите од законот;

- издржливост и конзистентност на предложените решинија;
- применливост на законските решенија;

- усогласување со новиот Закон за Прекршоци;
- усогласување со новиот Закон за инспекциски надзор;
3.
Можни решенија (опции)

3.1
Опис на решението „не прави ништо“  
Опцијата “не прави ништо” се користи како параметар за споредба на трошоците и користите од останатите опции (baseline). 

Ова решение значи да не се донесе предложениот закон. Ова не е прифатлива опција, бидејќи со нејзино одбирање не само што нема да се постигне горенаведената цел, туку и ќе се зголемат штетите што ги создава применувањето на постојното законско решение во одредени негови делови.
3.2
Опис на можните решенија (опции) за решавање на проблемот

Опцијата постојниот закон да се корегира со измени и дополнувања, исто така не е прифатлива опција. Оваа опција би имала поголем обем на интервенции во постојниот закон, од што е неговата вкупна содржина, поради што таа е сосем неприфатлива.

Донесување на нов Закон за гробишта и погребални услуги, во кој на прецизен, јасен и концизен начин ќе се уреди материјата за гробиштата и погребалните услуги, со што ќе се овозможи кохерентен и квалитетен систем на управување со гробиштата и вршењето на погребалните услуги е единствената прифатлива опција за решавање на проблемот.
4. Проценка на влијанијата на регулативата

Можни позитивни и негативни влијанија од секоја од опциите:

4.1
Економски влијанија ИМА
Со донесување на Законот за гробишта и погребални услуги, се пропишува плаќање на дозволата за управител на гробишта од 500 евра во денарска противвредност, а дозволата за вршење на погребални услуги ќе се плаќа во износ од 200 евра во денарска противвредност, при што истата ја плаќаат правните лица кои поднесуваат барање за соодветната дозвола. Од друга страна намалени се одредени глоби согласно Законот за прекршоци.`
Исто така правните лица баратели на дозволите согласноп овој закон се должни да имаат осигурување за одговорност за штета во осигурителна компанија, со што се зглемува сигурноста при давањето на соодветната услуга.

Подобриот систем на гробишта и погребални услуги, сметаме дека ќе придонесе за интензивирање на економскиот развој на Републиката.

4.2
Фискални влијанија НЕМА

Не се потребни дополнителни фискални импликации за спроведување на одредбите од овој закон.
4.3
Социјални влијанија ИМА
Преку подобрувањето на системот за управување со гробиштата и вршењето на погребалните услуги, сите граѓани ќе добијат поефикасна погребална услуга на територијата на сите општина во Републиката, која директно или индиректно ќе има социјално влијание.

4.4
Влијанија врз животната средина ИМА
Општината, општините на градот Скопје, односно градот Скопје со урбанистички план го определува градежното земјиште наменето за гробишта, согласно прописите за урбанистичкото планирање.
4.5
Административни влијанија и трошоци – ИМА
а) трошоци за спроведување 

Успешното спроведување на законот ќе зависи особено од кадровското и административното опремување на органот на државната управа надлежен за работите од областа на уредување на просторот и на администрациите на единиците на локалната самоуправа, за обезбедување на функциите што со законот им се дадени во надлежност.
б) трошоци за почитување на регулативата - НЕМА
5.
Консултации

5.1 Засегнати страни и начин на вклучување


Во процесот на изработувањето на Законот за урбанистичко планирање ќе бидат вклучени низ формат на состаноци и писмени барање на мислење за работен текст на законот, следните институции: Секретаријат за законодавство, Министерство за финансии, Министерство за животна средина и просторно планирање, Министерство за здравство, Министерство за внатрешни работи, Министерство за труд и социјална политика, Министерство за култура, Министерство за информатичко општество и администрација, Инспекциски совет на РСМ, Град Скопје, Државен здравствен и санитарен инспекторат, Државен комунален инспекторат, Комисија за односи со верски заедници и религиозни групи, Државен управен инспекторат, Здружение на даватели на комунални услуги на РСМ-АДКОМ, Стопанска Комора на РСМ, Услужна Комора на Македонија при Сојуз на Стопански Комори на РСМ и ЗЕЛС.
5.2
Преглед на добиените и вградените мислења 
По добивањето на сите мислења истите ќе бидат обработени и земени предвид при изготвувањето на овој Предлог на Закон.
5.3
Мислењата кои не биле земени предвид и зошто
6. 
Заклучоци и препорачано решение

6.1
Споредбен преглед на позитивните и негативните влијанија на можните решенија (опции)


Со овој предлог на закон,  решенијата содржани во него ќе ги разрешат на најприфатлив начин насобраните проблеми, слабости и недостатоци во постојните законски решенија, како и во процесите на хармонизација на проблемите во областа на управувањео со гробиштата и погребалните услуги.
6.2
Ризици во спроведувањето и примената на секое од можните решенија (опции)

Според досегашната анализа и оцена на состојбите, не се детектирани одредени ризици кои би можеле да се појават во спроведувањето и примената на ова решение.
6.3 Препорачано решение со образложение

Се препорачува донесување на нов Закон за гробишта и погребални услуги, во кој на современ, транспарентен, стручен начин ќе се уреди материјата на гробиштата и погребалните услуги и ќе се овозможи на поприфатлив начин остварување на целите утврдени со овој закон.
Со новиот предлог на Законот за гробишта и погребални услуги се уредуваат начинот на определување, изградба, одржување, употреба, видови на гробишта, управување со гробиштата, употреба на гробно место и гробница, условите и начинот на вршење на погребални услуги, изградба на надгробни споменици, како и надзор над спроведување на овој закон.
7.
Спроведување на препорачаното решение

7.1
Потреба од менување на закони и подзаконска регулатива во областа или други сродни области

За спроведувањето на овој закон нема потреба од корелативно менување на други закони или подзаконска регулатива од сродни области.

7.2
Потребни подзаконски акти и рок за нивно донесување

Во Законот за гробишта и погребални услуги е уредена за донесување на повеќе подзаконски акти во рок од 6 месеци од донесувањето на овој закон и тоа следниве правилнизци за:

- Нормативите, техничките стандарди и другите здравствено - санитарни услови за планирање, изградба и реконструкција на гробиштата, на придружните објекти и на инфраструктурата;
- Техничка опрема од членот 15 од овој закон;
- Формата и содржината на образецот на барањето, формата и содржината на образецот на дозволата за управување со гробишта, како и формата, содржината и начинот на водење на регистарот за издадени и одземени дозволи за управител со гробишта;
- Формата и содржината на дневникот и регистарот на сите погребани лица;
- Формата и содржината на договорот од член 20 ставот (3) на законот;
- Техничката опрема од член 21 од овој закон;
- Формата и содржината на образецот на барањето, формата и содржината на образецот на дозволата за вршење на погребални услуги, како и формата, содржината и начинот водење на регистарот за издадени и одземени дозволи за вршење на погребални услуги;
- начинот на преземањето и превозот на посмртните останки на умрени лица кои умреле во елементарни непогоди, масовни несреќи, тероризам, војни и други вонредни околности;
- Начинот на издавање на одобрението за погребување надвор од гробиштата и погребувањето надвор од гробиштата;
- Начинот на кремирање;
- Начинот на издавање на одобрението за откопување на гроб, како и формата и содржината на одобрението и
- Формата и содржината на прекршочниот платен налог.

7.3       Органи на државната управа, државни органи и други органи надлежни за спроведување


Министерство за транспорт и врски, Министерство за здравство, Државен комунален инспекторат, Државен здравствен и санитарен инспекторат, Државен управен инспекторат и Единиците на локалната самоуправа.
7.4 Активности за обезбедување на ефикасно спроведување на предлогот на закон


Преку соодветно информирање на засегнатите страни, изработување на упатства за применување на законот публикувани за широка употреба.
Преку доследно почитување на законот и со соодветно укажување, консултирање и меѓусебна соработка на сите инволвирани страни ќе се овозможи ефикасно спроведување на законот. 
Воедно, предлог на законот ќе биде објавен на веб страницата на Министерството за транспорт и врски.
8.
Следење и евалуација

8.1 Начин на следење на спроведувањето


Министерството за транспорт и врски ќе биде одговорно за следење на имплементацијата за законските решенија, преку континуиран надзор на постапките и дејствијата пропишани со овој предлог на закон, како и преку следење на постапките за издавање на дозволите пропишани со овој закон. Државниот комунален инспекторат, Државниот здравствен и санитарен инспекторат и Државниот управен инспекторат, ќе го следат имплементирањето на овој закон преку спроведување на инспекцискиот надзор.
8.2
Евалуација на ефектите од предлогот на закон и рокови 

Министерството за транспорт и врски во соработка со сите инволвирани страни односно субјекти, по истекот на соодветен период (од најмалку две години) би можело да даде соодветна евалуација на ефектите од примената на овој закон.

Како индикатор ќе се користат: 

-    „број  на склучени доовори на операторите за вршење на погребални услуги со општините“  и
-   „поефикасна постапка за издавање на дозволите пропишани со овој закон на правните лица.“
                                                                      Изјава од министер
Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.

Датум: 


                                                                                             ..................................................







                                                             потпис на министер

